
Hutatu hwaMwari

Mateo 3:16-17  - Kubhabhatidzwa kwaJesu
16 Jesu angobhabhatidzwa, akabuda mumvura. Panguva 
iyoyo denga rakazaruka, uye akaona Mweya waMwari 
uchiburuka senjiva uye ukasvikogara paari. 17 Inzwi 
rakabva kudenga richiti, “Uyu ndiye Mwanakomana wangu 
wandinoda, wandinofarira.” 

Johani 14:25-26 - Jesu anovimbisa Mweya Mutsvene
25 “Zvose izvi ndazvitaura ndichinemi. 26 Asi Munyaradzi, 
Mweya Mutsvene, uyo achatumwa naBaba muzita rangu, 
achakudzidzisai zvinhu zvose uye achakuyeuchidzai zvinhu 
zvose zvandakareva kwamuri. 

Mateo 28:19 - Kutumwa Kukuru
Naizvozvo endai mudzidzise ndudzi dzose, 
muchivabhabhatidza muzita raBaba, neroMwanakomana 
neroMweya Mutsvene.

2 Vakorinde 13:14 - Nyasha dzaIshe Jesu Kristu
14 Nyasha dzaIshe Jesu Kristu, norudo rwaMwari, 
nokuwadzana kwoMweya Mutsvene ngazvive nemi mose. 

1 Petro 1:1-2 - Petro 
Petro, mupostori waJesu Kristu, Kuvasanangurwa 
vaMwari, vatorwa munyika, vakapararira muPondasi 
yose, neGaratia, neKapadhokia, Ezhia neBhitinia, 2 
vakasarudzwa maererano nokuziva zviri mberi kwaMwari 
Baba, kubudikidza nebasa roMweya rokuvaita vatsvene, kuti 
vateerere kuna Jesu Kristu nokusaswa neropa rake: Nyasha 
norugare ngazviwande kwamuri. 

